
IBILBIDEA

Hurrengo orrialdeetan KIMU
proiektuaren barruan egin dudan

ibilbidea azalduko dut, 
bisitatu ditudan jaialdiak,

egin ditudan formakuntzak eta ikusi
ditudan ikuskizunekin.



 
 

MOMIX JAIALDIA
Momix 28. Festival International
Jeune Public
 
Data : 2019ko otsailaren 6tik 10era
Lekua : Kingersheim, Frantzia
http://www.momix.org

1989an sortu zenetik, CREA praktika artistikorako espazio gisa eta eskaintzen
dituen aisialdi jarduerengaitik ezagutzen da, kontsumoaren ideia sinplistari
alternatiba eskainiz. Gizabanakoaren alde sortzailea suspertzea eta beraien
kideen potentziala garatzea bilatzea dute helburu.
 
CREAk Frantziako Kultur eta Komunikazio Ministroak ematen duen "Scène
Conventionnée Jeune Public" zigilua lortu izan du, MOMIX Jaialdiak urteetan
egindako lana aintzatetsiz.
 
MOMIX-ek, urtero, jatorri artistiko ezberdinetako 40 konpainia profesionalei
egiten dio harrera (antzerkia, dantza, musika, txotxongiloak, etab.), Beren
bikaintasun, eduki eta kalitate estetikoagatik aukeratuak, baita, aldi berean,
publiko guztientzako irisgarritasunagatik.
25 urte baino gehiago daramatzan MOMIX jaialdiak ikusle gazteei zuzendutako
arte eszenikoen munduan nazioarteko erreferentziazko jaialdi bihurtu da.
 
28. edizio honetan, Momix-ek Alemaniako sorkuntza nabarmendu du.
 

http://www.momix.org/


EGINDAKO FORMAKUNTZA
PREAC Formakuntza: Nerabezaroa eta zuzeneko ikuskizunak
 
Canopé[1] eta DraC[2], Errektoretza, CREA[3] eta PREAC[4]-en elkarlanean, eta
Frantziako Kultura eta Hezkuntza Ministeriotzaren laguntzarekin, ikasle,
irakasle eta bitartekari kulturalei zudendutako zeharkako formakuntza.
Frantziar estatuko prestakuntza ofizialen barruan erregistratuta dago.
 
Programak lurralde bakoitzeko hezkuntza artistiko eta kulturalaren politika
kontzertatua ezartzeko nahiari erantzuten dio eta hezkuntza eta arte hezkuntza
kulturala garatzeko baliabideak eta tresnak eskaintzen ditu.
 
CrEa-k Momix jaialdiaren barruan murgiltze-formakuntza eskaintzen du.  Gaia:
"Nerabezaroa eta zuzeneko ikuskizunak: gorputza, irudia, hizkuntza"
Prestakuntzan zehar artistekin praktikak, ikuskizunak, tailerrak eta topaketak
uztartzen dira.
 
 

IKUSITAKO IKUSKIZUNAK
 

Gegenüber (Helios Theater), Alemania. (+4)
Le Cirque Pietre (La Faux Populaire-Le Mort aux dents), Frantzia. (+8)
Manque a l’appel (Tony Melvil et Usmar), Frantzia. (+5)
Tout seul(s) (Le LAABO et ATLAST), Frantzia. (+8)
The Basement (De Dansers-Theater Strahl-Wies Merkxs), Alemania. (+13)
Akim Rent (Cie Toit Végétal), Frantzia (+6)
Kolok (Cie EVER), Frantzia. (+7)
Sens (Cie Arcosm), Frantzia. (+7)
Rien a dire (Cie Leandre), Katalunia. (+6)
Jean Jean ou on a pas tous la chance (Cie Trou de Ver), Belgika. (+12)
J’ai écrit une chanson pour McGyver (Le joli Collectif), Frantzia. (+12)

 
 
 
 
 
 
 

[1] Canopé: Hezkuntza Sorkuntza eta Laguntza Sarea, administrazio publikoko erakunde
publikoa eta hezkuntza baliabide publikoen editorea da, Frantziako Hezkuntza Ministerioaren
agintaritzapean. https://www.reseau-canope.fr/
[2] DRAC: Eskualdeko Kultur Gaietako Zuzendaritza, Kultura Ministerioaren zerbitzu
deszentralizatua Frantziako eskualde bakoitzean.
[3] CREA: Sormena garatzeko Frantziako elkartea. http://crea-france.fr
[4] PREAC:Arte eta kultura hezkuntzarako baliabide zentroak. Gaur egun 38 daude, 9 esparru
artistikoetan banatuta.



 
 

FETEN 
Feria de teatro FETEN para niños y niñas
 
Data : 2019ko otsailaren 19tik 21era
Lekua : Gijon, Espainia
https://feten.gijon.es/

FETEN, haurren Arte Eszenikoen Europako Azoka, arte eszenikoak sortzeko eta
banatzeko sektore desberdinen arteko trukea eta lankidetza sustatzen duen
gunea da.
 
FETENen edizio guztietan funtsezko egitura mantentzen da. Hau da, azoka
izaera, estautuko zein Europako programatzaileak, banatzaileak,.. . biltzen
dituena; baina baita ikuskizunen erakusketak, eztabaida-foroak, liburuen
aurkezpenak, erakusketak eta abar ere.
 

IKUSITAKO IKUSKIZUNAK
 

El Viaje de Ulises (Gorakada), Euskal Herria. (+6)
Ohlimpiadas (Cía Sincronacidas), Espainia. (publiko guztiak)
Seu-te! (Acrobàcia Mínima), Espainia. (publiko guztiak)
Distans (Vol'e Temps), Espainia. (publiko guztiak)
El misterioso caso de Houdini... (Nacho Diago), Espainia. (+6)
Bloop! (Compañía Pep Bou), Espainia. (+4)
Chorpatélicos (Titiriteros de Binéfar), Espainia. (+4)
Control Freak (Kulu Orr), Frantzia/Israel. (+8)
Babo Royal (Ganso&Cía), Euskal Herria. (publiko guztiak)

http://www.momix.org/


 
 

DFERIA 
Dferia Arte Eszenikoen Azoka
 
Data : 2019ko martxoaren 11tik 14ra
Lekua : Donostia, Euskal Herria
https://www.dferia.eus 

1988an izan zen lehenengoa, eta gaur egun erreferente argia bihurtu da
Espainia osoko arte eszenikoetako profesionalentzat, eta harremanak estutzen
jarraitzen du Latinoamerika eta Europako merkatuekin. Antzerkiaren topaleku
gisa ondo sendotutako kultur gertaera izaki, urteak daramatza Estatu osoko
ferien buruan.
Donostiako Feriak, areto programazioari eta etorri ohi diren programatzaileen
ugariari esker, nabarmentzea lortu du. Programazioan eta produkzioan duen
kalitatea da dFERIA honen ezaugarri nabarmengarrietako bat.
 
Donostiak, dFERIAri esker, arte eszenikoen 400 profesional baino gehiago
hartzen ditu. Horietarik, 200 inguru programatzaileak dira. Nabarmentzekoa da
Estatuko antzoki nagusietako ia programatzaile guztiak etortzea, bai eta
nazioartekoak ere, hala europar nola latinoamerikarrak.
 

IKUSITAKO IKUSKIZUNAK
 

Julietas, Romeo Circo (Markeliñe), Euskal Herria. (publiko guztiak)

http://www.momix.org/


 
 

OARAKO LANEGUN PROFESIONALA
JOURNÉE PROFESSIONNELLE « Produire et diffuser à l’international »
 
Data : 2019ko maiatzak 21
Lekua : Le Parvis. Scène Nationale. Tarbes Pyrénées
https://www.pyrenart.eu/ 

OARAk eta PYRENART[2] proiektuak antolatutako nazioarteko banaketa eta
ekoizpenaren inguruko lan-egun profesionala.
Lan-egunean zehar landutako gaiak:
-      Espainian, Frantzian eta nazioartean ekoiztea eta saltzea
-      Banaketa eta ekoizpenaren sektoreak eta erronkak Espainian, Frantzian eta   
nazioartean
-      Sareak, birak, profesionalekin harremanak
-      Praktika juridikoak: kontratuak, bisak, BEZa, legezko ekarpenak, arau
sozialak, arau fiskalak, nazioartean
-      Zer nolako mugikortasunerako laguntzak, finantzaketa pribatu edo
publikoetarako funtsak
 
 
 
 

[1] OARA: Akitania Berria eskualdeko Bulego Artistikoa. https://oara.fr/
[2] PYRENART: Mugaz-gaindiko Frantzia eta Espainia arteko proiektua. Bere helburua lurralde
honetako artisten eta egituren ikusgarritasun profesionala hobetzea da, nazioarteko arte
eszenikoen sareetan sartzea errazteko. https://www.pyrenart.eu/

http://www.momix.org/


 
 

ALMAGROKO UDAKO ESKOLA
Escuela de Verano de La Red para técnicos 
y gestores del espectáculo en vivo
 
Data : 2019ko ekainaren 2tik 6ra
Lekua : Almagro, Espainia
https://www.redescueladeverano.es/

Espainiako Jabetza Publikoko Antzerki, Auditorio, Zirkuitu eta Jaietako Sareak
2006an abian jarri zuen etengabeko prestakuntza proiektua - Espainian eta
Europan aitzindaria - zuzeneko ikuskizunetako teknikari, artista eta
kudeatzaileei zuzenduta.
 
 

EGINDAKO FORMAKUNTZA
 
Aukeratutako formakuntza atal bitan banatu da:
a)   Arte Eszeniko eta gazteen inguruko eztabaida-gunea 
b)   Hezkuntza departamentu baten diseinu eta sormen tailerra
 
 

http://www.momix.org/


Arte Eszeniko eta gazteen inguruko eztabaida-gunea
 
Badira urteak espazio eszeniko publiko eta antzokietan ikusle gazte eta
nerabeen gabezia dagoela.
Badakigu gai hau gure inguruko beste herrialde askotan ere nabarmena dela.
Eta nahiz eta urteetan zehar estrategia eta tresna ezberdinak garatu diren
gazteekin parte hartzea, sarbidea eta komunikazioa hobetzeko, geure buruari
galdetu diezaiokegu zein momentutan gauden. Non kokatzen dira gazteak, gaur
egun, arte eszenikoetan? Eszenatoki publikoek lekua ematen diote sorkuntza
zein publiko gazteari? Zer ikuspuntu dute kultur kudeatzaile gazteek?
Belaunaldien arteko banaketaz hitz egin dezakegu kultura egiteko moduei
buruz? Eta zer gertatzen da publiko gaztearekin? Zein dira gaur eguneko
abantailak edo eragozpenak?

 
                       
Hezkuntza departamentu baten diseinu eta sormen tailerra
 
Kultur zentroek erantzukizun artistikoa ez ezik, hiritarrenganako erantzukizuna
ere badute.
Mundu osoan zehar, kultur-sektoreak bere eragina neurtzeko, bere garrantzia
birdefinitzeko, eta arteen sarbidea handitzeko erronka izaten ari da. Jarduera
didaktiko eta komunitarioen garapenak arteen eragina handiagotzeko aukera
du, eta ezarritako audientziarekin loturak sendotzeko tresnak dira, baita
konbentzionalak ez diren ikusleekin lotura berriak sortzeko.
 
Tailer honetan, mundu osoko hezkuntza departamentuen adibideak aztertu
ditugu, besteak beste, New York-eko Lincoln Center for the Performing Arts
bezalako zentro ospetsuenetako bat. Eta instituzioen ikuspegi artistikoen
anplifikatzaile gisa balio duten hezkuntza egiturak garatzeko prozesua aztertu
ditugu.
 
Irakaslea: Alex Sarian
Alex Sarian estrategia eta kultur kudeaketan aditua da. Gaur egun, Arte
Eszenikoen Lincoln Zentroan lan egiten du: hezkuntza eta komunitate
programazioen, gazteentzako eta familientzako programazio artistikoaren eta
New York hirian kultur proiektu berritzaileentzako diru-laguntzak ematearen
arduraduna da.



 
 

ASSITEJ ARTISTIG GATHERING
SAND Festival: International Festival 
of Performing Arts for a young audience
 
Data : 2019ko irailaren 2tik 6ra
Lekua : Kristiansand, Norbegia
http://sandfestival.no
https://www.aag2019.no

SAND Jaialdia arte eszenikoen nazioarteko jaialdia da. Bere helburua kalitate
handiko norbegiako eta nazioarteko ikuskizunak aurkeztea da.1994an jaioa,
hasieran bi urtero ospatzen bazen ere, gaur egun urtero egiten den jaialdia da.
Aurten Assitej[1]-en bilera artistikoa antolatu da jaialdiaren baitan.
 
 
 

[1] ASSITEJ: Association Internacionale du Théâtre pour la réflexion et la jeuneusse).
Nazioarteko erakundea. Parisen sortu zen 1965ean UNESCOren Nazioarteko Antzerki
Institutuak haur eta gazteentzako antzerki profesionalaren aliantza global gisa. Gaur egun
mundu osoko sarea da eta milaka antzoki, erakunde eta norbanako elkartzen ditu 80 herrialde
baino gehiagotako zentro nazionalen bidez. https://www.assitej-international.org

http://www.momix.org/


FORMAKUNTZA ETA TAILERRAK
 
Jaialdi edo topaketetan zehar, hainbat hitzaldi eta mahai-ingurutan parte hartu
izan dugu KIMUko kideok.
 
 

IKUSITAKO IKUSKIZUNAK
 

Rita (Tuning People & BRONKS), Belgika. (+8)
Baba Yaga (Windmill Theatre), Australia. (+7)
Garage (Cirka Teater), Norbegia. (+10)
Mother Africa & her melodies (Tefo Paya), South Africa. (all ages)
The girl with the ugly face (NIE - New International Encounters)(+6)

 
 
 
 
 
 
 



"IKERLANA"

Hurrengo orrialdeetan hasiera batean
pentsatutako "ikerlanaren" hasiera eta

KIMU bidaian zehar egin ditudan
hausnarketa batzuk plazaratuko ditut



IKERLAN
SAIAKERA

Hasiera batean nire ideia Euskadin ekoizten diren haur eta gazteei zuzendutako
ikuskizunetan genero ikuspegiaren inguruan hausnartzea bazen ere, generoa
alde batera utzi eta 2018 eta 2019an ekoiztutako lan profesionalen datuak
mahai gainean jarriko ditut. Alde batetik, dauden datuak kontuan izanik, eta
beste alde batetik, ikerlan honeek beharko leukean denbora guztia inbertitu
ahal izan gabe.
 
SAREA[1]ko datu basea kontuan harturik, 2018 eta 2019 bitartean haur eta
gazteei zuzendutako 33 ikuskizun ekoiztu dira Euskadin (Nafarroa eta iparralde
albo batera utzi beharko ditugu oraingoan, ekoizpenen datuak lortzea ez baita
ain erraza).
 
33 ikuskizun hauen zenbait alor objetibo aztertuko ditut:

Estreinu data
Probintzia
Hizkuntza
Zuzendaritza
Arte eszenikoen disziplina

 

[1] Euskadiko Antzoki Sarea. http://www.sarea.euskadi.eus

2018 eta 2019 artean haur
eta gazteei zuzendutako 33

ikuskizun ekoiztu dira
Euskadin.

EUS
51.5%BIAK

30.3%

Hitzik gabe
12.1%

ES
6.1%

HIZKUNTZA

Gipuzkoa
46.9%

Bizkaia
43.8%

Araba
9.4%

PROBINTZIA

 
 
Hizkuntzari dagokionez, ekoitzitako lan
gehienak euskaraz izan dira. Asko dira
baita ere euskara eta gaztelerako
bertsioa dutenak. Hitzik gabe egin
direnen artean txontxongilo eta zirkoa
dira aipagarriak. Gazteleraz soilik
egindakoak, publiko guztiei zuzendutako
edota helduentzako antzerkiarekin
alderatuta, oso gutxienekoak dira.

 
 
Antzezlanak sortu diren probintziari
dagokionez, ekoizpenak Bizkaia eta
Gipuzkoa artean banatzen dira, eta
Araban egindako lanak ez dira %10era
ere heltzen. Honen arrazoia
kuantitatiboa da guztiz, izan ere, Araban
dauden arte eszenikoen konpainia
kopurua, beste probintziekin konparatuta
askoz txikiagoa delako.

Bi urtetako datuak soilik hartu baditut ere, haur eta gazteei zuzendutako
ikuskizunen sorkuntza eta ekoizpenaren inertzia positiboa dela esan daiteke
2018 eta 2019ko datuak azterturik.

 
 
Lanen zuzendaritzari dagokionez,
ekoitzitako lanen ia erdiak gizonezkoek
zuzendu badituzte ere, emakumeek soilik
zuzendutako lanek %42.4a dira. 
Helduentzako arte eszenikoetan ez
bezala, nahiko parekatuta dago,
behintzat urte bi hauetan.

 
 
Haur eta nerabeei zuzendutako arte
eszenikoen tradizioak jarraituta, lan
gehienak antzerkiaren barruan sartuko
liratekez, ia erdia. Eta garrantzia handia
dute musikan oinarritatuako ekoizpenek,
baita klown eta txontxongiloetan
oinarriatutakoek. Zirkuari dagokionez,
ehunekoa txikia bada ere, arrazoi bat
dauka: EHan egiten diren zirku ikuskizun
ia gehienak publiko guztiei zuzenduta
daude.



Beraz. Euskadiko Autonomi Erkidegoan 2018-2019. urteetan ekoitzitako haur
eta nerabeei zuzendutako arte eszenikoetako ikuskizunik gehienak:
 

2019an Gipuzkoan Euskaraz Antzerkia Zuzendari 
gizona



KIMU deialdiak iraun duen 2018-2019.urte honetan zehar, haur eta nerabeei
zuzendutako ikuskizun, formazio, tailer eta hausnarketak ikusi, sentitu eta
ikasteko aukera izan dut. 
 



Esaten dute hirugarrenean asmatu egiten dela, eta horrela izan da nire kasua.
Izan ere hirugarren aldia deialdira apuntatzen nintzela, eta hirugarren honetan
izan da aukeratua izan naizenean. Eta guztia zerbaitengatik pasatzen dela
esaten dute ere, eta honetan ere, sinistu egiten dut. 
 
Izan ere, haurrei zuzendutako KASKAROT lana esku artean nuela jaso nuen
deialdi/beka hau: haurrei zuzendutako lan batean bihotzetik murgiltzen naizen
lehenengo aldia. Hau dela eta, esponja baten moduan, ingurutik hartu eta
ikasteko ahal izan dudan guztia xurgatzeko inoiz baino gogo handiagoekin
nengoen. Erronka handia baitnuen aurretik.
 
Jaialdietara joatea, beti bezala, oso inspiragarria eta baliogarria izan da, batez
ere gugandik ez hain gertu dauden konpainiek egiten dituzten lanak ikusi eta
ikasi ahal izateko. Bidaiatzeak beste herrialde batzuetan egiten ari diren
gauzak deskubritzeko eta ezagutzeko aukera ematen du beti, eta arte
eszenikoekin ere berdina gertatzen da. Horrela izanik, Frantziako iparraldera
joatea, Norbegiara joatea, Espainiara joatea... .errealitate ezberdinak ezagutzeko
aukera eman dit. 
 
3 herrialde ezberdinetako jaialdi hauetan egonik (Frantzia, Norbegia eta
Espainia) eta Euskal Herrian bertan ikusteko aukera izan ditudan ikuskizunak
zenbatuta, orotara, 10 herrialde ezberdinetako 31 lan ikusi ditut: frantziako 10
ikuskizun, Euskal Herriko 7, Espainiako 6, Alemaniako bi, Belgikako bi, Hego
Afrikako bat, Israeleko bat, Norbegiako bat eta Australiako beste bat.
 
Formakuntzei dagokienez, zalantzarik gabe, Almagroko formazioa behin eta
berrio, urtero, egitea gustatuko litsaidake. Alde batetik, irakasle eta tailerren
planteamendua oso interesgarri eta profesionala iruditu zait, urtero gai handi
bat hartzen dutelarik eta hortik tailer ezberdinak planteatzen direlarik. Oraingo
honetan Alex Sarian-en jakituriatik pixkat ikasteko aukera izan nuen. Alex
Lincoln Centerreko hezkuntza programazio burua da eta hiru egunetan zehar
Lincoln Centerrean daukaten programazio eredua, familiekin harremanak eta
gestioa ezagutzeko eta eztabaidatzeko aukera izan genuen. Kultur Zentru
batetik hurrun banago ere, ideia eta hausnarketa asko sortu ziren konpainiak
eta kultur zentroen arteko harremanen inguruan, eta benetan baliogarria egin
zitzaidan.
 
 
 
 
 
 
 
 
 
 
 



Esan bezala, KIMUren ibilbidea KASKAROT ikuskizunaren lan prozesuaren
parean joan da, kasualitate edota kausalitatez.  Beraz, gure lanaren sorkuntza
prozesua bitartean, ni han eta hemen ibili naiz hamaika ikuskizun ikusten eta
estimulo ezberdinak jasotzen. Honek asko lagundu dit batez ere gure lanaren
norabidea are gehiago zihurtatzeko, zein antzezlan mota edota estilo nahi
genuen zihurtatzeko, eta horri eusteko.
 
Proiektu zehatz batekin parean ibiltzea oso baliogarria izan bada ere, egia da
kasu batzuetan pixkat zaila egin zaidala KIMU bezalako proiektu bat eta nire
eguneroko lana bateratzea. 
 
 Ibilbidean zehar, ikerketa lanari bueltak ematen joan ahala, interes eta gogo
handia izan dut benetako ikerketa-lan sakon bat egiteko. Interesa eta gogoak
piztu egin zaizkit, zalantza gabe, baina ez dut izan behar eta nahi nuen denbora
guztia ikerketan sakontzeko eta urrunago heltzeko. Positiboki ikusten dut hau,
badakidalako, orain piztutako ikertzeko interes horri nozbait helduko diodala
berriro, agian medio gehiagorekin, segur aski denbora gehiagorekin.
 
Momentuz, KASKAROT lanari gogor eutsiko diot abendura arte dudan
azkenengo txanpa honetan, eta bidai zoragarri honetan zehar ikasitako guztia
islatzen saiatuko naiz. Gonbidatuak zaudete abenduaren 8an KASKAROTen
estreinaldira, noski!
 
Mila esker bihotz-bihotzez eta laister arte!!
 
Naia Muñoz Murua.

INFORMAZIO
GEHIGARRIA

- Ikusitako ikuskizunak
- 2018-2019. urteetan estreinatutako  
 ikuskizunak Euskadin

